
საწარმოო მეთოდი. აუდიტორები აღნიშნავენ, რომ სანგრევში მიმდინარე სამუშაო პროცესები არ არის მექანიზირებული და დანერგილი პრაქტიკა შრომატევადია. თუმცა ამ ფაქტმა არ უნდა დააკნინოს შახტის შესაძლებლობა დაიცვას კარგი სტანდარტები.წმენდით სანგრევში სადაც მიმდინარეობს ნახშირის მოპოვება,  პროცესი პრაქტიკულად არ არის მექანიზირებული და სისტემა დიდ ადამიანურ რესურსს მოითხოვს. ქვანახშირის მოპოვების პროცესში მექანიკური ინსტრუმენტებიდან გამოიყენება მხოლოდ შეკუმშული ჰაერის ხელის საბურღი (ტურმაგი) და წერაქვები. ასევე  ფენების საბურღი  დაზგის  მსგავსი დანადგარი, რომელიც გამოიყენება ქვანახშირის სანგრევის  სივრცეში მიმართული გამკვთის გაყვანისათვის ჭაბურღილის  საბურღად.
გარდა ამისა, დატვირთვის პუნქტებამდე ქვანახშირის გადასაზიდად გამოიყენება მცირე პროფილის ფოლადის ჯაჭვის კონვეირი. ქვანახშირის წმენდითი სანგრევის სიბრტყიდან ქვანახშირის მიღება ხდება  თვითგორვის საშუალებით, ამასთან წმენდითი სანგრევი  წარმოადგენს დახრილ გვირაბს(გამკვეთი), რომელიც ამავდროულად წარმოადგენს სამუშაო დონეებს (საზიდ და სავენტილაციო) შორის დამაკავშირებელს და მისი გამოყენება ხდება, როგორც ქვანახშირის ასევე პერსონალის ტრანსპორტირების მიზნით.
მიწისქვეშა ვიზიტები. ვიზიტის შედეგად აუდიტორებს დარჩათ შთაბეჭდილება, რომ არსებული საინფორმაციო ნიშნები განთავსებულია აუდიტორთა ვიზიტისთვის, რაც მიუთითებს იმაზე, რომ სხვა პერიოდში უსაფრთხოების ნიშნები ბევრს არაფერს ნიშნავს და მათ ყურადღებას არავინ აქცევს. აუდიტორები გაოცებულნი არიან მინდელის მმართველი გუნდის განცხადებით, რომ ჩამოშლილი ჭერი და დაზიანებული გზა არ არის პრობლემა. აუდიტორები აგრეთვე აღნიშნავენ რომ სალიანდაგო მეურნეობა არადამაკმაყოფილებელ მდგომარეობაშია - ყოველდღიურ რეჟიმში მასზე გადაადგილება ქმნის საყრდენ-მამოძრავებელი სისტემის სხვადასხვა სახის დაზიანებების რისკს და მათ შორის მსუბუქი ჭრილობიდან მოტეხილობამდე. ლოკომოტივზე დაფიქსირდა კუსტარული სავარძლები. აუდიტორები აღნიშნავენ, რომ დასაქმებულები მუშაობენ გაუნიავებელ სივრცეებში ვენტილაციის გარეშე და აღნიშნული წარმოადგენს არანორმალურ პრაქტიკას. სამუშაო ადგილები განათების გარეშეა, რაც ინციდენტების და უბედური შემთხვევების რისკს ზრდის. ადამიანების გასასვლელები და სამოძრაო სივრცეები დახრილ გვირაბებში 30-40 სმ-ს არ აღემატება. აღნიშნული შეუსაბამობები მიუთითებს შახტის მმართველი გუნდის დამოკიდებულებაზე ჯანმრთელობის დაცვისა და შრომის უსაფრთხოების მიმართულებით. 
როდესაც “დი ემ თი”-მ დასვა კითხვა სანგრევის სიბრტყესთან ხანძარ საწინააღმდეგო აღჭურვილობის არსებობის შესახებ, იქ არ აღმოჩნდა ხელმისაწვდომი ჰიდრანტი. ასევე არ აღმოჩნდა ხანძარ საწინააღმდეგო შლანგები, რომლებიც როგორც ჩანს მაღაროდან ‘უსაფრთხოდ შესანახად’ გაგზავნეს. ამ ფაქტის რისკების შეფასება მაღაროს გუნდის მიერ ის იყო, რომ ხანძრის ამოცნობა მანამ მოხდებოდა, სანამ ის პრობლემად გარდაიქმნებოდა და დარჩებოდა საკმარისი დრო აღჭურვილობის მაღაროში ჩასატანად. ეს არ არის მისაღები სიტუაცია და ამით სამუშაო ძალისთვის ხდება იმის დემონსტრირება, რომ არ არის საჭირო წესების დაცვა. ‘სამუშაო პლატფორმის’ აღმოჩენა მოხდა ერთ-ერთ მოსამზადებელ უბანზე, სანგრევის სიბრტყის მომიჯნავედ. პლატფორმა მდებარეობდა ფოლადის კონვეირის მაღლა და დამხმარე ვენტილაციის სავენტილაციო მილი გადიოდა ზუსტად მთავარ მთელანთან. მთელანი სულ რაღაც 1 მეტრით იყო გადაწეული სიღრმეში, შედეგად აფეთქება  ხდებოდა პირდაპირ სავენტილაციო არხთან.მუშები წევდნენ მძიმე ფოლადის პროფილებს კუსტარულ პლატფორმაზე, მიწიდან დაახლოებით 1.5 მ-ის სიმაღლეზე, ფოლადის კონვეირის მაღლა, სავენტილაციო მილის მიჯნაზე.როდესაც “დი ემ თი”-მ იკითხა, არსებობდა თუ არა უფრო გონივრულად გათვლილი გზა უბნის ერთადერთი ჰაერის წყაროს დასაცავად, მათ ეცნობათ, რომ ეს არ იქნებოდა ეფექტიანი და ნებისმიერ შემთხვევაში მოხდებოდა დაზიანება. ეს ყველაფერი მიუთითებს გაუცნობიერებლობაზე, სამუშაო სისტემებისადმი არა საკმარის ზრუნვასა და დაგეგმვის ნაკლოვანებებზე. 
საფრთხეების და რისკების კონტროლი. საფრთხეების იდენტიფიცირების და რისკების კონტროლის სისტემის შესახებ სწავლება აუცილებელი უნდა გახდეს როგორც მენეჯმენტისთვის, ასევე ზედამხედველებისთვის და გვიანდელ ეტაპზე უნდა ჩაუტარდეს რიგიტ ძალას. მენეჯმენტის მიერ უნდა მოხდეს იმ ადამიანების იდენტიფიცირება რომელთათვისაც რისკის შეფასების პროცესი ბუნებრივია და უნდა მოხდეს მათი გამოყენება რისკების შეფასების პროგრამის ადვოკატირებისთვის, განსაკუთრებით იმ შემთხვევებში თუ ეს ადამიანები გარკვეული გავლენით სარგებლობენ. 
ქვანახშირის აფეთქებები, გაზის აფეთქებები, აალება, ხანძარი და სპონტანური თვითაალება, სამთო დარტყმები (რიგითობას მნიშვნელობა არ აქვს) მიეკუთვნება ძირითად კატეგორიას. ეს ის საფრთხეებია, რომელთაც დიდმასშტაბიანი ზიანის მიყენების პოტენციალი აქვთ.
ამ საფრთხეების რისკების შეფასება და ის ქმედებები, რომელთა გატარებაც აუცილებელია იმისთვის, რომ რისკები შემცირდეს მისაღებ დონემდე პირველადი მნიშვნელობისაა მათი თავიდან აცილების პროცესში. 
აუდიტორები სვავენ კითხვას - რატომ იღებენ ადამიანები რისკებს თავის თავზე მინდელის შახტში? და პასუხად განსაზღვრავენ სხვადასხვა მიზეზებს და ამ მიზეზების კომბინაციებს: რისკის გაუთვითცნობიერება,  უსაფრთხო ქმედებებისადმი დაუდევრობა, სიხარბე, შიში, უსაქმურობა.
აუდიტორები აცნობიერებენ რომ დასაქმებულებისთვის ინსტრუქტაჟი არასაკმარისია და დრო უნდა დაეთმოს აგრეთვე მოსმენილის და გაგონილის აღქმის შემოწმებას შეკითხვების დასმით.
  “შეცვალე ადამიანები ან გამოცვალე ადამიანები” - თუ მინდელის შახტში მუშაობენ ადამიანები, რომლებიც მუშაობის უკეთეს გზებს ვერ ხედავენ და ეწინააღმდეგებიან წესების დაცვით მუშაობას და თუ მათ არ შეუძლიათ დამოკიდებულების შეცვლა, მაშინ აუცილებელია მათი გათავისუფლება და ჩანაცვლება იმ ადამიანებით, რომლებიც იმუშავებენ წესების დაცვით.
სიხარბე არ არის მხოლოდ მეტი ფულის წყურვილი. ამ კონტექსტში, ეს არის მეტის მიღების დაუოკებელი სურვილი:  მეტი ქვანახშირი, მეტი მედალი, მეტი ფული, მეტი ყურადღება, მეტი სტატუსი, მეტი დრო, მეტი, მეტი, მეტი.უნდა მოხდეს დაჯილდოება იმ ქმედებებისა, რომლებიც უსაფრთხოების გაუმჯობესებისკენ არის მიმართული. მინდელის შახტი უფრო უსაფრთხო ადგილი იქნება თუ ზედამხედველების სიხარბე იქითკენ იქნება მიმართული, რომ მუშებმა უსაფრთხოდ იმუშაონ, ანუ თუ ისინი ამისთვის დაჯილდოვდებიან ან თუ მუშების სიხარბე იქნება იქითკენ მიმართული, რომ საკუთარი თავებს და ერთმანეთს მიხედონ ისე, როგორც ეს საჭიროა და თუ მენეჯმენტის სიხარბე იქითკენ იქნება მიმართული, რომ ისევე წაეხალისებინათ კარგი უსაფრთხოება, როგორც მოპოვება. შესაძლებელია განხილულ იქნეს ბონუსების ისეთი სქემა, რომლის ფარგლებშიც ზედამხედველები დაჯილდოვდებიან სხვა ადამიანების (და საკუთარი თავის) დაცვის და უსაფრთხოდ მუშაობის უზრუნველყოფისთვის. 
შიში უცნაური მოტივატორია რისკების საკუთარ თავზე ასაღებად. მეშახტეებს შესაძლოა ეშინოდეთ დაზიანებების, რაც ჯანსაღი დამოკიდებულებაა, მაგრამ ადამიანმა, რომელსაც ეშინია სამუშაოს დაკარგვის, სტატუსის დაკარგვის, ჯილდოს დაკარგვის ან აქვს შიში  პირდაპირი მუქარისა, შეიძლება გადაწყვიტოს საკუთარი უსაფრთხოება ბედს მიანდოს რათა თავი აარიდოს იმას, რისიც უფრო მეტად ეშინია. კოლეგების მხრიდან ზეწოლა შიშის უფრო მეტად მზაკვრული ფორმაა და ზოგიერთი ადამიანი მინდელის შახტში იძულებულია გააკეთოს ის, რის გაკეთებასაც არ ისურვებდა მაგრამ იძულებული არიან გააკეთონ იმისთვის, რომ არ ამოვარდნენ სოციუმიდან, არ გახდნენ კრიტიკის და სოციალური განდევნის ობიექტები.
მინდელის შახტმა ყველა დონეზე უნდა გამოიჩინოს ღიაობა ახალი იდეებისა და კონცეპციების მიმართ. თუ მინდელი გააგრძელებს ისე მოქცევას, როგორც ყოველთვის იქცეოდა, მიიღებს იმას, რასაც ყოველთვის იღებდა.
რისკების მენეჯმენტის გაუმჯობესება. პირველ ყოვლისა, წესები უნდა ესწავლებოდეთ იმ ადამიანებს, რომელთაც უშუალოდ უნდა შეასრულონ ეს წესები და შესაძლოა უფრო მეტად მნიშვნელოვანი იყოს ის, რომ ორივე მხრიდან არსებობდეს თანხმობა ამ წესებთან დაკავშირებით იმის შესახებ, რომ წესები შესრულებადი და რეალურია. წესების შემუშავების პროცესი მინდელის მაღაროში უნდა იყოს ინკლუზიური, რომელიც გაითვალისწინებს არა მხოლოდ წესების შესაბამისობას უსაფრთხოების კანონმდებლობასთან არამედ რეალურად მორგებული იქნას საქმიანობის ამ წესების მიხედვით შესრულების რეალურობაზე. ეს იმის გარანტი იქნება, რომ შესაძლებელი იქნება წესების მორჩილება. თუ ეს წესები იქნება ადეკვატური არ იარსებებს მიზეზი, რის გამოც მას შეიძლება არ დაემორჩილო. სამუშაო ადგილების აუდიტი უნდა იყოს ხშირი და განგრძობითი. ადგილზე მომუშავე ზედამხედველების მეშვეობით უნდა მოხდეს გეგმასთან შესაბამისობის მკაცრი მონიტორინგი და უნდა მოხდეს ცვლის ყოველი ცვლილებისას შეტყობინება, რომ გათვალისწინებული იქნას შესაბამისობის დაცვა. გარემოებებში მიმდინარე ცვლილებებმა შესაძლოა გამოიწვიოს ახალი საფრთხეები გაჩენა და მენეჯმენტის მიერ ძალიან ცხადად უნდა იყოს გაწერილი თუ რა ზომებს უნდა მიმართონ ასეთ შემთხვევებში ზედამხედველებმა თავიანთი კომპეტენციის ფარგლებში. უნდა არსებობდეს გარკვეული გადაწყვეტილების ხარისხის ლიმიტი, რომლის მიღებაც „ადგილზე“ იქნება ნებადართული. შესაძლოა საჭირო გახდეს წარმოების სრული შეჩერება მანამ, სანამ მენეჯმენტი იპოვის შესაბამის გადაწყვეტილებას. ზედამხედველს არ უნდა ეშინოდეს საჭიროების შემთხვევაში სამუშაოს შეჩერების. ამის ნაცვლად იგი იმსახურებს შექებას და მადლობის გადახდას სამუშაოს სწორი შესრულებისთვის. გარემოებებში ცვლილებების ძიების გარდა, სამუშაოების ნორმალური ოპერირებისასაც, უნდა გაგრძელდეს პროცესის აუდიტორული შემოწმებები ადგილზე რათა უზრუნველყოფილ იქნას წინასწარდაგეგმილ პროცესთან შესაბამისობა.
„დაგეგმე, განახორციელე, შეამოწმე, იმოქმედე“ პროცესი. მინდელის შახტში მიმდინარე ნებისმიერი აქტივობა უნდა შეესაბამებოდეს ამავე პროცესს, ისე რომ მუდმივად ხდებოდეს სამუშაო სისტემების დანერგვა, განხილვა და განახლება სამუშაო პროცესის განვითარებასთან ერთად. იმისთვის, რომ პროცესი ‘დაგეგმე, განახორციელე, შეამოწმე, იმოქმედე’ ეფექტური იყოს, აუცილებელია გარკვეული მართვის ინსტრუმენტებისა და უსაფრთხოების ზომების დადგენა, რათა შესაძლებელი იყოს პროცესის თითოეული ელემენტის შესრულება. ეს ის ინსტრუმენტებია, რომლებიც წარმართავენ პროცესს და თავიანთი ინდივიდუალური წვლილი შეაქვთ მის დასრულებაში. რისკების შეფასება აფასებს დაგეგმარების საფეხურზე ამოცნობილ საფრთხიდან წარმომავალ რისკებს. უნდა განხორციელდეს თითოეული შესაძლო რისკის დეტალიზირება და რისკის დონის შეფასება დაბალ, საშუალო ან მაღალ დონედ მისი მიერ პოტენციურად შესაძლო ზიანის მიხედვით. თითოეული ცალკეული იდენტიფიცირებული რისკისთვის ასევე უნდა განისაზღვროს ის ზომები, რომელთა მეშვეობითაც უნდა მოხდეს რისკის დონის შემცირება.
‘საზღვრის გავლება’.  მინდელის შახტს ამჟამად საკუთარ ისტორიაში გარდამტეხი მომენტი აქვს. არსებობს შესაძლებლობა, რომ ყველაფერი თავიდან დაიწყოს. თუმცაღა, აცილებელია ერთხელ და სამუდამოდ საზღვრის გავლება და მისი შენარჩუნება, საზღვრისგან გადაუხვევად და ახალი გეზის გავლების გარეშე. შახტში ყველას უნდა ესმოდეს სად გადის საზღვარი და პატივს უნდა სცემდნენ მას. ომიანობის დროს ხდება ადამიანთა ‘ბრძოლაში გამოწრთობა’. როდესაც იღუპებიან მათი კოლეგები და მეგობრები ამ ფაქტის მიღება ადამიანთა მიერ ხდება როგორც ომის შემადგენელი ნაწილისა. ადამიანები მგრძნობელობას კარგავენ და ის რაც ერთ დროს დაუშვებლად მოეჩვენებოდათ ახლა ყოველდღიური ცხოვრების ნაწილი ხდება. მინდელი არ არის ომი, აქ ქვანახშირის მოპოვება ხდება და საზღვარიც შესაბამისად უნდა იქნას გავლებული. ადამიანები ხშირად ხედავენ და ესმით უბედური შემთხვევების შესახებ, მაგრამ ფიქრობენ რომ ეს მათ თავს არასდროს მოხდება. ეს ერთგვარი გარეშემო საფრთხეებისგან თავდაცვითი მატყუარა ბარიერია. არავის უნდა შეეპაროს ეჭვი იმაში, რომ აბსოლუტურად შესაძლებელია ყველა მუშამ თავისი მოვალეობები შეასრულოს და სახლში უსაფრთხოდ დაბრუნდეს თავის ოჯახთან ცვლის დასრულების შემდეგ.
შუქნიშანი. ადამიანთა ჯგუფი ზედაპირიდან რამდენიმე ათასი მეტრის დაშორებით მუშაობს მენეჯმენტის უშუალო კონტროლის გარეშე, მათი ქმედებები დიდწილად მათივე ხელშია. უნდა დაინერგოს შრომის უსაფრთხო კულტურა. თავდაცვის პირველი ხაზი უნდა იყოს ზედამხედველი, რომელიც უშუალოდ უნდა აგებდეს პასუხს ოპერაციაზე და უზრუნველყოფს ოპერაციის სწორად წარმართვას. ამის მისაღწევად, ზედამხედველს ზუსტად უნდა ესმოდეს ცვლად გარემოზე საკუთარი რეაქციების ზღვარი. ამ მიზნით, ზედამხედველებმა უნდა იმუშაონ სისტემაში ‘შუქნიშანი’. ასეთ სისტემაში ზედამხედველს ეძლევა ზუსტი სახელმძღვანელო იმისა თუ როგორ უნდა იმოქმედოს ცვალებად გარემოებებში. ეს სისტემა არის რისკების შეფასების ერთ-ერთი ტიპი და მიზნად ისახავს ზედამხედველებისთვის დახმარებას იმაში, რომ დაადგინონ რა ქცევა არის მოსალოდნელი მათგან. 
ნებისმიერ დახრილ ღიობზე უნდა გათვალისწინებულ იქნას ადამიანის გადასაადგილებელი მექანიზმები. ამ მექანიზმების მონტაჟი (მაგ. სავარძლიანი ლიფტი, გადასაქაჩი ბაგირი და ა.შ.) შეამცირებს მუშათა მიერ დახარჯულ დროსა და ენერგიას შემოქრევისას უსაფრთხო ადგილზე გადაადგილებისას.
აფეთქება. შახტი ირწმუნება, რომ ქვანახშირის მტვერი ჭერზე და გზების კედლებზე მისაღებ დონეზე არის შენარჩუნებული, თუმცა არ არსებობს რაიმე კონკრეტული სქემა ქვანახშირის მტვრის აფეთქების საფრთხის თავიდან აცილების ოპერაციის შესასრულებლად. სასწრაფოდ უნდა გამოსწორდეს და უნდა შემუშავდეს შესაბამისი სქემა რომელიც გაითვალისწინებს გრაფიკს, კონტროლს გაუწევს წესების დაცვას და უზრუნველყოფს ადეკვატურობას ანგარიშგებისა და აუდიტორული შემოწმებების დახმარებით. აუდიტორული შემოწმება უნდა მოიცავდეს თითოეული ზონის ჭერზე, კედლებზე და ძირზე არსებული მტვერის ნიმუშების რეგულარულ შეგროვებას და ამ გზით სქემის სისწორის მუდმივ კონტროლს. მსოფლიოს მასშტაბით ქვანახშირის მოპოვების მრეწველობაში ფართოდ გამოყენებული ალტერნატიული მეთოდი მდგომარეობს არა ტოქსიკური, ინერტული ქვის მტვერის გაფრქვევას გზების ზედაპირებზე, რაც მისაღებ დონემდე ამცირებს აალებადი მტვერის შემადგენლობას. სისტემის აუდიტორული შემოწმებისას აღებულ ნიმუშები უნდა შეიცავდეს 80% არააალებად მტვერს. 
წესები უნდა იყოს იმგვარი, რომ შეუძლებელი იყოს ქვანახშირში არასწორი ტიპის ასაფეთქებლის გამოყენება. თუ გავითვალისწინებთ იმას, რომ ორივე ინციდენტი შუაღამის ცვლის დროს მოხდა (როდესაც უფროსი მენეჯმენტი არ არის ადგილზე) დი ემ თი-ს მიერ გამოითქვა ვარაუდი, რომ ადამიანები შესაძლოა შეცდომებს უშვებდნენ გარკვეული ფიზიოლოგიური პრობლემების, მაგალითად ძილის დარღვევის გამო. ეს არ არის უსაფუძვლო ვარაუდი. ასევე შესაძლებელია ძირითადი ფაქტორი იმაში მდგომარეობდეს, რომ ამ ცვლაზე არ წარმოებს ისეთივე კონტროლი, როგორც სხვა ცვლების დროს. შუაღამის ცვლებზე კონტროლის გაუმჯობესების მიზნით ან მენეჯმენტის გუნდს უნდა დაემატოს პერსონალი ან რეორგანიზაციის გზით უნდა მოხდეს არსებული სისტემის ცვლილება. 
აუცილებელია მოხდეს ციკლის დროის გადახედვა იმაში დასარწმუნებლად, რომ თითოეული ერთეულიდან დაგეგმილი ტონაჟის მიღწევა შესაძლებელია არსებულ დროში. ეს შეფასება უნდა ითვალისწინებდეს ყველა შეფერხებასა და შესვენებას რათა რეალურად შეფასდეს შესაძლებელია თუ არა ციკლის სწორი გზით შესრულება და  საკმარისად ხშირად  განმეორდეს არსებულ დროში რათა მოხდეს დაგეგმილი ტონაჟის მიღწევა. სხვა შემთხვევაში შეიძლება ისე მოხდეს, რომ მინდელის მუშებმა აირჩიონ მოკლე გზები (მაგალითად, არასწორი დაბრუნება სადგურზე) იმ განცდის არსებობის გამო, თითქოს ისინი მიუღებელი გზით უფრო მეტ ეფექტიანობას მიაღწევენ.
პირველი აფეთქების შემდეგ შექმნილი დიაგრამები აჩვენებს, რომ წნევის ტალღის ფრონტმა მიაღწია ასაფეთქებელი სადგურისთვის გამოყოფილ პოზიციას. თუ ეს სწორია, მაშინ უნდა გადაიხედოს სადგურის ადგილმდებარეობა, საიდანაც მუშებმა უნდა მოახდინონ აფეთქება სანგრევის სიბრტყეზე. 
განხილვების დროს წარმოიშვა გაუგებრობა ინციდენტის ნახაზების სიზუსტეთან დაკავშირებით. განსაკუთრებით აალებისგან წარმოშობილი აფეთქების ადგილას ჭერის სავარაუდო ღრმულთან დაკავშირებით. ასეთ სერიოზულ გარემოებებში დაუშვებელია ასეთი მნიშვნელოვანი დეტალის გამოტოვება და არ უნდა იქნეს დაშვებული რომ ასე გაგრძელდეს სხვა უბედური შემთხვევების შესახებ ანგარიშგების დროს, რადგან ნებისმიერი გამოძიების მთავარი მიზანი არის ინციდენტის ძირითადი მიზეზის დადგენა რათა მომავალში მოხდეს მისი აღმოფხრა და ამ გზით გამოირიცხოს ინციდენტის გამეორება.მაღაროელი ზედამხედველები და მუშები ძირითადად  მაღაროს ახლოს დასახლებული მჭიდროდ შეკრული საზოგადოებიდან იყვნენ. შესაძლებელია გამოითქვას გონივრული ვარაუდი, რომ ზედამხედველების მიერ იმ გადაწყვეტილებების მიღებისას, რომელთაც შესაძლოა არსებულიყო ზეწოლა კოლეგების მხრიდან, რაც პირდაპირ გავლენას მოახდენდა სანგრევის მუშათა პოტენციურ შემოსავალზე. 
ზედამხედველთა და მუშათა შორის წესის დარღვევის კულტურა საკმაოდ ძლიერია. როდესაც მაღარო განაახლებს მუშაობას, როდესაც ყველა რეკომენდაცია იქნება შესრულებული, უნდა განხორციელდეს ინტენსიური ზედამხედველობის პერიოდი. უსაფრთხო ექსპლუატაციისთვის ზედამხედველობის ამჟამინდელი ხარისხი არ იყო საკმარისი. ამ მიზეზით, განუსაზღვრელი პერიოდის განმავლობაში საჭირო იქნება ზედამხედველობის კუთხით პერსონალის დონის დამატება. ზედამხედველობის პერსონალის ეს დონე უნდა იყოს ტექნიკურად კომპეტენტური, შესაბამისად კვალიფიცირებული, და ალბათ რაც ყველაზე მთავარია, მათზე არ უნდა ჰქონდეს გავლენა კოლეგათა ზეწოლას. ისინი თავიანთ გადაწყვეტილებებში მხარდაჭერილნი უნდა იყვნენ უმაღლესი უფლებამოსილების პირებისა და ნებისმიერი ხელმისაწვდომი გარე სამსახურების მიერ. მათ უნდა ჰქონდეთ თავისუფლება არ მოექცნენ შიდა ან გარე ზეწოლის ქვეშ, არ მოუხდეთ წესების დარღვევა და სურდეთ მიაღწიონ მიზანს, რადგან საბოლოოდ ეს არის მთავარი ამოცანა. იმისთვის, რომ მათ ამ ბალანსს მიაღწიონ, აუცილებელია მათ გავლილი ჰქონდეთ სწავლება და მიღებული ჰქონდეთ აკრედიტებული კომპეტენციები, განსაკუთრებით საფრთხის ამოცნობისა და იმ რისკის შეფასების კუთხით, რასაც ეს საფრთხეები წარმოშობენ, მათ უნდა შეეძლოთ მოქმედება რისკის მისაღებ და უსაფრთხო დონემდე შემცირების მიზნით. უპირველეს ყოვლისა, ისინი ადგილზე უნდა იყვნენ შემდეგ ჯერზე, როდესაც აფეთქების ღილაკი ამოქმედდება. ზედამხედველობის დამატებითი დონე უნდა იყოს მენეჯერთა ჯგუფი.
იმისათვის, რომ უსაფრთხოდ და ეფექტურად დაიმუხტოს ჭაბურღილები, ამფეთქებლისთვის საჭიროა გარკვეული აღჭურვილობა. მას უნდა ჰქონდეს ინსტრუმენტი, რომელიც მთლიანად დამზადებულია ხისგან ასაფეთქებელი ხვრელების დასამუხტად და სანგრევად. მას ასევე უნდა ჰქონდეს საფხეკი ხვრელის დასუფთავებისთვის და მტვრევის დეტექტორი, ორივე მათგანი შესაძლოა იყოს ერთი ინსტრუმენტი. ასაფეთქებელი ხვრელების ბურღვისას, მტვრევის აღმოჩენის შემთხვევაში, პირი, რომელიც ბურღავს ხვრელს აცნობებს ამფეთქებელს, რათა მათ არ ააფეთქოს ხვრელი. მსგავსად, თუ ტესტირებისას მტვრევის დეტექტორის გამოყენებით აღმოჩნდა 3 მმ სიგანეზე მეტი ზომის ნამტვრევი, ხვრელი არ უნდა დაიმუხტოს. ნებისმიერი ასაფეთქებელი სამუშაოს დაწყებამდე, უნდა ჩატარდეს გაზის ტესტი, რომელიც მოიცავს აფეთქებების სრულ ჯგუფს, ამას დამატებული ყველა ხელმისაწვდომ ადგილს თითოეული ასაფეთქებელი წერტილიდან 10 მეტრის დაშორებით, ნარჩენების ზღვართან და თითოეული ხვრელის პირს. მეთანის მაქსიმალურად დაშვებული პროცენტული მაჩვენებელი [ნებისმიერ წერტილში სადაც აზომვითი სამუშაოები ჩატარდა] მინდელზე აფეთქებების საწარმაობლად დი-ემ-თისთვის ცნობილია როგორც 1%, რაც უზრუნველყოფს უსაფრთხოების მაღალ ფაქტორს [მეთანი ფეთქდება 5-15% მოცულობის შემთხვევაში]. თუ აღმოჩენილია 1%-ზე მეტი მეთანი, ან თუ ამფეთქებლისთვის ცნობილია რაიმე გერემოებები რომლებმაც შეიძლება გამოიწვიოს მოცულობის ზრდა, ეს საკითხი უნდა გადაწყდეს წინასწარ დადგენილი წესით და ამფეთქებელმა უნდა დააყოვნოს ასაფეთქებელი სამუშაოები. აღსანიშნავია, რომ ხვრელის ირგვლივ 10 მეტრი მოიცავს ჭერს, და ნებისმიერ ღრმულებს, და უნდა დაკმაყოფილდეს მაშინაც კი, თუ კიბეები და გაფართოებული კვლევები აუცილებელია. თუ ეს შეუძლებელია, მაშინ კვლავ არ უნდა მოხდეს ხვრელების დატენვა ამ დროს.
აფეთქებისგან დამცავი ბარიერები (საფრები)  მხოლოდ პერიოდულად არის წარმოდგენილი. ამ ბარიერების სისტემატიური განლაგება მთელ შახტში სამუშაოების და შტრეკების დასაცავად არ ფიქსირდება. 
სერიოზულ საშიშროებას წარმოადგენს ქვანახშირის მტვერი, რომელიც აგრეთვე გვხვდება სატვირთო შტრეკზე. მეთანის აფეთქებისას ამ აგრიგალებულ ქვანახშირის მტვერს შეუძლია გამოიწვიოს  აფეთქება, რაც იწვევს წნევის საგრძნობლად  დიდ ნახტომს. შესაბამისად, სამუშაო ზონის საკმარისად დაცვა აუცილებელია.  
მტვერის თავიდან ასაცილებლად არსებობს რამდენიმე მეთოდი. ეს ზომები ძირითადად შეზღუდულია წყლის ან წყლის/ჰაერის ნარევის შესხურებამდე. ქვანახშირის მტვრიდან გამოწვეული ნარჩენი დეპოზიტები გამოიყენება მტვრის ბანერების საშუალებით (ჰიგიროსკოპური მარილის ხსნარი კალციუმის ან მაგნიუმის ქლორიდის საფუძველზე) ან, თუ ეს შესაძლებელია, ამ პროცესის ტექნიკური ლიმიტის ფარგლებში, ალტერნატიულად ინერტული ინერტივით 80% ქვანახშირის მტვრის წონაში 20% -იანი წნევის წონა.
გაზომვების ტესტირებას ატარებენ სპეციალისტები (სახანძრო უსაფრთხოების და აფეთქების საწინააღმდეგო ალპინისტები) ან აფეთქებისგან დაცვის დამხმარეები. ტესტირების შედეგები ინახება და გადაეცემა პასუხისმგებელ პირებს, შესაბამისად რაიმე უკმარისობის შემთხვევაში მათი გამოსწორება შესაძლებელი იქნება მაშინვე. ეს აგრეთვე დოკუმენტირებული იქნება.
სინჯების შერჩევის წერტილები დგინდება ქვის მტვრის გავრცელების მეთოდის ეფექტურობის შესამოწმებლად. მტვრის სინჯები გადის გამოკვლევას სპეციალიზირებულ ოფისში (ტესტირების აკრედიტირებულ ლაბორატორიაში).
უბედური შემთხვევებისა და ინციდენტების მოკვლევა. აუცილებელია იმ საკითხის გამოძიება თუ რა შეიცვალა ბოლო დროს მაღაროში. გაიზარდა თუ არა მეთანის შემადგენლობა? მაღაროს განვითარებასთან ერთად ხომ არ შეიცვალა ქვანახშირის ბუნება ან ხარისხი? გაიზარდა თუ არა მეთანის შემადგენლობა? ამ პოტენციური ცვლადების გამოსაკვლევად მაღაროს მიერ ყოველი ახალი ქვანახშირის სანგრევი ზონის ფორმირებისას მეცნიერული აუდიტორული შემოწმების მიერ საფრთხეების ამოცნობისას ეს ფაქტორები აუდიტის მნიშვნელოვან ნაწილს უნდა წარმოადგენდეს. აუდიტმა წარმოების დაწყებამდე უნდა ამოიცნოს ყველა შესაძლო საფრთხე და ასე უნდა განმეორდეს ყოველ ჯერზე, რათა თავიდან ავიცილოთ ზოგადი და ფორმალური დამოკიდებულები. 
ერთადერთი სარგებელი, რომელიც შეიძლება წარმოიშვას ნებისმიერი უბედური შემთხვევისა ან ინციდენტისგან, ეს არის შესაძლებლობა რომ მოხდეს ყველაფრის დალაგება ისე, რომ უბედური შემთხვევა და ინციდენტი აღარ განმეორდეს მომავალში და ასევე იმ პირების მიერ, რომელთაც მიადგათ ზიანი და განიცადეს ტკივილი ინციდენტის შედეგად, არ მოხდეს პასუხისმგებლობის გადაბრალება სხვაზე. ეს წარმოადგენს ყველა მონაწილე პირთა პასუხისმგებლობას. მნიშვნელოვანია უბედური შემთხვევებისა და ინციდენტების შესახებ სტატისტიკური ინფორმაციის შეგროვება. უბედური შემთხვევების ტიპის ტენდენციებს შეუძლიათ ძირითადი გუნდის პროვოცირება, რომ შეიმუშაონ ახალი ან გაუმჯობესებული დაცვის საშუალებები. მაგალითად, თუ ყველა უბედური შემთხვევის შესახებ განხორციელდა სათანადო შეტყობინება და გამოკვლევა, მაშინ მაგალითად ხელების დაზიანების რაოდენობამ შეიძლება გამოიწვიოს გადაწყვეტილების მიღება ხელთათმანების სავალდებულო ტარებაზე. დაწვრილებით ხელის დაზიანებების აღწერა შეიძლება ზოგისთვის რთული იყოს, მაშინ როდესაც შახტში მუშაობა გაცილებით მეტ საფრთხეებთან არის დაკავშირებული ვიდრე ხელის გაჭრაა. თუმცა, ამ ეტაპზე გათვალისწინებული უნდა იყოს მინდელის უსაფრთხოების მართვის პროცესის ქვაკუთხედისთვის ყველაფერი. ნულოვანი ტოლერანტული დამოკიდებულება სახიფათო ქმედებებისა და ქცევისადმი, ხელს შეუწყობს ხელის დაზიანებების მინიმუმამდე დაყვანას. სტატისტიკურად, ყოველ რამდენიმე ასეულ სახიფათო აქტებსა და უმნიშვნელო შემთხვევებზე მოდის უფრო სერიოზული ან უფრო უარესი უბედური შემთხვევამ ან ინციდენტის შედეგი. სწორედ ამიტომ არის სასიცოცხლოდ მნიშვნელოვანი, რომ მოხდეს მინდელის უბედური შემთხვევების და ინციდენტების რეპორტინგი და გამოძიება. 
ჯანმრთელობის დაცვის და უსაფრთხოების სისტემა. პერსონალის ზიანისაგან დაცვისათვის  და ბიზნესის წარმატების უზრუნველსაყოფად მართვის უსაფრთხოების პროცესი უნდა იყოს უზრუნველყოფილი და აღნიშნული უნდა იყოს დემონსტრაციულად შენარჩუნებული და გამოყენებული პრაქტიკაში. პირველი ნაბიჯი არის მინდელის ჯანმრთელობისა და უსაფრთხოების პოლიტიკის დოკუმენტის შექმნა, რომელიც არა მარტო ყველა თანამშრომელს და სხვას პირებს, რომლებსაც გააჩნიათ ვალდებულება კომპანიის წინაშე, დააკისრებს ჯანმრთელობისა და უსაფრთხოების წესების დაცვას (პოლიტიკის განცხადება), ასევე დაადგენს, ვინ არის კომპანიაში პასუხისმგებელი პირი რაზე, და როგორ უნდა შეასრულონ მათ ეს ვალდებულებები. ჯანმრთელობისა და უსაფრთხოების პოლიტიკა ეფექტური იქნება მხოლოდ იმ შემთხვევაში, თუ მისი გამოყენება მოხდება მკაცრად და განხორციელდება მისი რეგულარულად, ყოველწლიურად ან მოთხოვნის საფუძველზე გადახედვა (მაგ. მნიშვნელოვანი ცვლილების შემთხვევაში). კომპანიის მფლობელმა უნდა დანიშნოს კომპეტენტური პირი, იმ მიზნით, რომ ეს უკანასკნელი დაეხმაროს კომპანიის თანამშრომლებს ჯანმრთელობისა და უსაფრთხოების მოვალეობების შესრულებაში. კომპეტენცია საჭიროებს შესაბამისი კვალიფიკაციის, გამოცდილებისა და შესაძლებლობების ქონას, რომ ასეთმა პასუხისმგებელმა პირმა შეძლოს დაკისრებული როლის კარგად შესრულება. პრაქტიკულად შეუძლებელია, რომ მოხდეს ყველა რისკის აღმოფხვრა. მაღაროს სამუშაოების დროს რისკების არსებობა ჩვეულებრივი საკითხია, და მინდელი არ წარმოადგენს გამონაკლისს. ყოველ ჯერზე, როდესაც ხდება მაღაროში საქმიანობა, არსებობს სპეციფიკური რისკიც. არ არსებობს ისეთი ცნება, როგორიცაა მარტივად მაღაროში საქმიანობის განხორიცელება. მინდელი არ არის განსაკუთრებული ამ კუთხით; მას უბრალოდ აქვს უნიკალური პრობლემები, ისევე როგორც სხვა მაღაროების. როგორც კი ამ აქსიომის აღიარება მოხდება, მინდელს შეუძლია მოახდინოს სამუშაოების სორტირება ჯანმრთელობისა და უსაფრთხოების საკითხებთან მიმართებით, და განსაზღვროს თუ რა მოქმედებების გატარება მოუწევს მას იმ მიზნით, რომ მოხდეს რისკების კონტროლი.
მინდელის ყველა საქმიანობისთვის მენეჯმენტმა უნდა განსაზღვროს, თუ რა ზიანი შეიძლება მიაყენოს ადამიანებს და რა ნაბიჯები უნდა გადაიდგას ამ საფრთხეების შესამცირებლად. ამას ქვია რისკის შეფასება. უსაფრთხოების დეპარტამენტმა უნდა იმოქმედოს, როგორც "პოლიციელებმა" ჯანმრთელობისა და უსაფრთხოების სისტემაში, რომლებმაც უნდა უზრუნველყონ არსებული მუშაობის მეთოდების და რისკის შეფასების შესრულება და გაგება, მაგრამ არ არის აუცილებელი მათ განახორციელონ ყველა დოკუმენტის მიწოდება თავადვე. ის ადამიანები, რომლებმაც მათ უნდა მიაწოდონ ასეთი დოკუმენტები, არიან საოპერაციო მენეჯერები, რომლებსაც აქვთ ინფორმირებული ცოდნა, თუ რა ამოცანებია დასახული მაღაროში და როგორ განხორციელდება სამუშაოები. უსაფრთხოების სამსახური ხელს შეუწყობს და გაუწევს კონსულტაციას პირებს, თუმცა მას არ უნდა ჰქონდეს შესაბამისი დოკუმენტების მიწოდების პასუხისმგებლობა, ნაცვლად იმისა, მათ უნდა განახორციელონ შემოწმება და მოახდინონ დოკუმენტების არარსებობის შემთხვევაში ამის შესახებ ანგარიშგება. 
დოკუმენტების შემუშავების პროცესი უნდა იყოს ინკლუზიური. ადამიანები, რომლებიც ახორციელებენ სამუშაოს, უნდა მიეთითონ საბოლოო სახელმძღვანელოში. ამის მოწყობა შესაძლებელია უფრო მარტივი იყოს საოპერაციო ფუნქციების საშუალებით, რომლებსაც აქვთ ყოველდღიური კონტაქტი მომსახურე პერსონალთან. ზედამხედველები და მომსახურე პერსონალი განურჩევლად უკავშირდება მინდელის ყოველდღიურ ოპერაციებს და სწორედ ისინი შეიძლება წარმოადგენდნენ მისაღები ცოდნის ყველაზე დიდ რესურსს, თუ  მოხდება მათი კონსულტირება სწორად, რაც საშუალებას მისცემს კომპანიას გამოიყენოს მათგან მიღებული ცოდნა გადაწყვეტილების მიღების პროცესის გაძლიერებისთვის და ამით ყველა თანამშრომელს აჩვენოს, რომ ჯანმრთელობა და უსაფრთხოება არის მინდელის მთავარი ფუნქცია, რომელიც მოქმედებს აქ განხორციელებული ყველა ქმედებების ასპექტში. 
მინდელის შახტში ჯანმრთელობასა და უსაფრთხოებაზე პასუხისმგებლობა არ უნდა წარმოადგენდეს მხოლოდ უსაფრთხოების დირექტორისა და დეპარტამენტის იურისდიქციას. უსაფრთხოებაზე საბოლოო პასუხისმგებლობა ეკისრება კომპანიის მმართველობას, მაგრამ მმართველობისთვის რთულია აკონტროლოს იმ ადამიანის ქცევა, რომ უსაფრთხო ქმდებას ჩადის, ათასობით მეტრის დაშორებაზე, მიწისქვეშ, შუაღამისას. თითქმის შეუძლებელლია ყველა ინდივიდის სპონტანური და არასწორი ქცევების კონტროლი, მხოლოდ იმის გაკეთება შეიძლება, რომ შეიქმნას შესაბამისი კულტურა და კონტროლის ზომები რომლებიც არ წაახალისებენ საფრთხის შემცველ ქმედებებს და აქტიურად მოახდენენ მათ თავიდან არიდებას კოლეგების ზეწოლის სწორი ტიპით და მართვის სწორი პროცესით. 
უსაფრთხოების დირექტორი და მისი დეპარტამენტი უნდა იყვნენ ჯანმრთელობისა და უსაფრთხოების სისტემის პოლიციელები, რომლებიც გლობალურად შეხედავენ სამთო საქმესა და მომიჯვანე სფეროებში წარმოშობილ პრობლემურ საკითხებს და მუდამ იქნებიან საუკეთესო პრაქტიკების ძიებასა და რეკომენდაციების გაწევაში.
უსაფრთხოების დეპარტამენტმა უნდა აწარმოოს ყველა ჩვეულებრივი ეკოლოგიური და ჯანმრთელობისა და უსაფრთხოების ასპექტების მონიტორინგი, მაგრამ ამავდროულად აქტიურად იყოს ჩართული პრობლემური საკითხების ალტერნატიული გადაწყვეტილებებისა და საუკეთესო პრაქტიკების ძიებაში. 
უსაფრთხოება და ჯანმრთელობა არ არის ცალკემდგომი სფერო. უსაფრთხოებისა და ჯანმრთელობის სწავლება არის იმ უნივერსალური სწავლების პროგრამის ინტეგრალური ნაწილი, რომელიც უნდა დაინერგოს შახტში, რადგან ეს ყველა საქმიანობისთვის მნიშნელოვანი ასპექტია. სწავლება ზოგადად და ჯანმრთელობისა და უსაფრთხოების სწავლება არ უნდა გავაცალკევოთ ერთმანეთისგან. უფრო სწორი მიდგომა იქნება, ვუზრუნველყოთ, რომ ზოგადი სწავლება მოიცავდეს ჯანმრთელობისა და უსაფრთხოების ყველა ასპექტს.
სწავლება და ინფორმაცია. ეს თავადვე უნდა წარმოადგენდეს მტკიცებულებას, რომ  უსაფრთხოების მენეჯმენტის ჩარჩოს შექმნის მიზანი, რაც თავის თავში მოიცავს დოკუმენტების შექმნას, რომელიც აღწერს სამუშაოებს, რომელთა განხორციელება მოხდება, უნდა იყოს სრულად გაგებული და მიღებული ყველა იმ პირის მიერ  ვინც ახორციელებს საქმიანობას მინდელში. საფრთხის აღიარების საჯარო ხარვეზებთან მიმართებით, რომელსაც მენეჯმენტი აჩვენებს მომსახურე პერსონალს და სამყაროს ზოგადად, ჩანს, რომ არ ჩატარებულა შესაფერისი და საკმარისი რისკის შეფასება, იმისთვის რომ მომხდარიყო ყველაზე მეტად ფუნდამენტალური და ვიზუალური მოთხოვნების დადგენა შახტში.
სწავლების ფუნქცია მინდელის შახტში უნდა მიჰყვებოდეს პროცესს, რომელიც შესაძლებელია დაყოფილი იყოს ხუთ ეტაპად. ძირითადი ასპექტებია:
1. მინდელის სწავლების სქემის ორგანიზების პასუხისმგებლობების გადანაწილება.
2. სქემაში ჩასართავთა განსაზღვრა.
3. იმის განსაზღვრა თუ რა ტიპის სწავლებაა საჭირო მინდელის მოთხოვნების სრულად დასაკმაყოფილებლად.
4. იმის დადგენა თუ როგორ უნდა შესრულდეს სწავლების სქემა.
5. ეფექტიანობის აუდიტი და სწავლების სქემის მოთხოვნების განხილვა.
გონივრული იქნება, რომ მინდელის შახტში სწავლება ჩატარდეს უსაფრთხოების დირექტორის დეპარატამენტში, რათა უზრუნველყოფილი იყოს უსაფრთხოების სწავლების საჭიროებების იდენტიფიკაცია და ამ საჭიროებების შესაბამისი სწავლების პაკეტებით, რომ მოხდეს მენეჯმენტის სრული დახმარება იმის უზრუნველყოფაში, რომ მინდელი იქცეს უსაფრთხო ადგილად.
იმ ადამიანებს, რომლთაც ახალი დაწყებული აქვთ მუშაობა კონკრეტულ პოზიციაზე ან ინდუსტრიაში, სწორად უნდა გადაეცეთ საბაზისო ცოდნა, ყოველგვარი ორაზროვნებების გარეშე. არ უნდა არსებობდეს გაუგებრობები, რადგან ამ ეტაპზე კომუნიკაციის დეფიციტი და ორაზროვანი ქცევის წესები შესაძლოა გრძელვადიან პერიოდში არასწორი ქმედებების საფუძველი გახდეს. სწავლება არ უნდა იყოს შეზღუდული მხოლოდ აუდიტორიით და ინსტრუქტორებმა აუცილებლად უნდა მოინახულონ მუშები მათ სამუშაო გარემოში რათა ჩაუნერგონ მათ აზროვნების სწორი წესი (კომპანიის სურვილების მიხედვით). მინდელის შემთხვევაში სამუშაო გარემოს ადგილზე შეფასება იქნება შახტის ხელახლა ამუშავების განუყოფელი ნაწილი.
მინდელის შახტში ყველამ უნდა გაიროს გადამზადებითი სწავლება ამა თუ იმ ხარისხით, მმართველი საფეხურიდან დაწყებული დაბალი საფეხურით დამთავრებული. მენეჯმენტის ჯგუფი უნდა დაეუფლოს ახალ უნარებს, განსაკუთრებით საფრთხის ამოცნობასთან და საფრთხიდან წარმომავალი რისკის შეფასებასთან დაკავშირებულ უნარებს. ისინი შესაძლოა ახლაც ფლობდნენ ინფორმაციას არსებული საფრთხეები შესახებ, მაგრამ ხელთ არ გააჩნდეთ საჭირო ინსტრუმენტები ან დრო პრობლემასთან გასამკლავებლად. მათ უნდა ისწავლონ მართვის ახალი გზები. თუ მენეჯმენტის არსებულ ჯგუფში აღმოჩნდებიან ინდივიდები, რომელთაც არ აღმოაჩნდებათ საჭირო შესაძლებლობები ან სურვილი ამ ცვლილებების განსახორციელებლად უნდა მოხდეს მათი ჩანაცვლება იმ პირებით, რომელთაც აქვთ შესაძლებლობაც და სურვილიც. საფრთხის ამოცნობა, თავის მხრივ, შეიძლება გადაეცეთ ზედამხედველებსა და სამუშაო ძალას გადამზადებითი სწავლებებისა და მენეჯმენტისგან მაგალითის მიცემით მიღებული ცოდნის გზით. ცვლილების აუცილებლობის დემონსტრირების საუკეთესო საშუალება მოხდება წარმოების განახლებისსკენ პირველი ნაბიჯების გადადგმისას, როდესაც მაღაროში ყველა დაინახავს მენეჯმენტის ჯგუფის მონდომებას უზრუნველყონ პრობლემების გადაწყვეტა გამოცდილი სამუშაო ძალის ინკლუზიური გადამზადების პროცესის მეშვეობით. როდესაც მენეჯმენტის ჯგუფი არა მხოლოდ გაესაუბრება სამუშაო ძალას, არამედ მათთან ერთად განიხილავს და იკამათებს იმ გზების შესახებ, რომლებიც სამუშაოს ეფექტიანად და უსაფრთხოდ შესრულების გარანტიას იძლევიან. ამ ერთობლივ მდიდარ გამოცდილებას შეუძლია მოგვცეს გადაწყვეტილება იმ შემთხვევაში თუ ამის საჭიროება საკმარისად დიდი იქნება და არასდროს იქნება გადაწყვეტილებების საჭიროება იმაზე დიდი, ვიდრე ეს ამჟამად არის.
ზედამხედვლებს და მუშებს უნდა ესმოდეთ კომპანიის ჯანმრთელობისა და უსაფრთხოების პოლიტიკა ის, თუ რა როლი აქვთ თავად ამ პროცესში და როგორ მოხდება ჯანმრთელობისა და უსაფრთხოების სფეროს მართვა. ასევე მათ უნდა გაიაზრონ მინდელის შახტთან დაკავშირებული უსაფრთხოების სწავლება და ის, თუ როგორ აპირებს მენეჯმენტის ჯგუფი ამ საფრთხეების კონტროლს.
თუ მოხდება მენეჯმენტის ჯგუფის მონდომების იმგვარი დემონსტრირება, როგორც ზემოთ იქნა აღწერილი, მაღაროში მომუშავე ადამიანებისთვის გასაგები უნდა გახდეს, რომ სწავლება მნიშვნელოვანი. რომ ეს არ არის ფორმალური სამუშაო და არც უკანა გეგმა. არამედ მინდელის სიმდიდრის, ჯანმრთელობისა და უსაფრთხოების ინტეგრალური ნაწილი. ძალიან მნიშვნელოვანია, რომ სწავლების პროცესი იყოს ინკლუზიური. მუშათა წარმომადგენლებმა მონაწილეობა უნდა მიიღონ სწავლების პროცესში და წვლილი შეიტანონ მის ფორმირებაში. ამ გზით სხვადასხვა ფრაქციები დარმუნებულები იქნებიან, რომ მათი ინტერესები წარმოდგენილია პროგრამირების ფორმირებისას. თუ პირი მონაწილეობას იღებს წესის შემუშავების პროცესში, ალბათობა იმისა, რომ იგი შემდგომში დაიცავს კიდეც ამ წესს უფრო დიდია ვიდრე იმ შემთხვევბში, როდესაც წესი პირს ყოველგვარი კონსულტაციის გარეშე ეძლევა. სამუშაო ძალა ხშირად არის გამოუყენებელი ცოდნის უზარმაზარი რესურსი, ცოდნის იმის შესახებ, თუ სინამდვილეში როგორ მუშაობს ყველაფერი მიწისქვეშ. და თუ მოხდება ამ რესურსის გამოყენება უსაფრთხო სამუშაო სისტემის შესაქმნელად, მუშათა მხრიდან იმის საჭიროება, რომ ჩაიდინონ საფრთხის შემცველი აქტები გაქრება იმდენად სწრაფად, რამდენადაც ისინი ჩანაცვლდება მართვის კარგი პროცესით და გახდება სწავლების საბაზისო ნაწილი იმ ადამიანებისთვის, რომელთაც უწევთ რელევანტური სამუშაოს შესრულება.
თითოეული ოპერაციისას ამოცნობილ საფრთხეებთან გასამკლავებელი რისკების შეფასების სისტემა ასევე გამოდგება დამხმარე სახელმძღვანელოდ სწავლების საჭიროებების იდენტიფიცირებისას. 
ცნობიერების ამაღლების სწავლება უნდა ჩაუტარდეთ დირექტორებს, მენეჯერებსა და ზედამხედველებს და უნდა მოიცავდეს შემდეგს:
•	როგორ ვმართოთ ჯანმრთელობისა და უსაფთხოების მოთხოვნები.
•	ვინ არის ჯანმრთელობისა და უსაფრთხოების სხვადასხვა ასპექტებზე პასუხისმგებელი.
•	როგორ ამოვიცნოთ საფრთხეები, შევაფასოთ საფრთხეებიდან წარმომავალი რისკები და როგორ მივიღოთ ზომები მათი კონტროლის მიზნით.
მენეჯმენტის ჯგუფს უნდა ჩაატაროს ჩატარებული სწავლების წარმატებულობის აუდიტი. აუდიტი უნდა ეხებოდეს შემდეგ საკითხებს:
•	ავლენენ თუ არა ზედამხედველები და მუშები ნასწავლის გააზრებულობას?
•	მისცა თუ არა სწავლებამ მათ უსაფრთხოდ და რისკების გარეშე მუშაობის შესაძლებლობა?
•	სრულდება თუ არა სამუშაო დადგენილი წესის შესაბამისად?
•	რას ფიქრობენ სამუშაოს შემსრულებელი ადამიანი მიღებული სწავლების შესახებ?
•	არის თუ არა აუცილებელი შემდგომი სწავლება?
•	გამოყენებულ იქნა თუ არა ყველაზე კარგი და ყველაზე შესაბამისი სასწავლო მეთოდი?
ყველა პირის მიერ სწავლებას გავლის რეგისტრაცია ასევე მნიშნელოვანია ცვლების შედგენის მხრივ. ახლა, რადგან ცვლის ზედამხედეველებს საშუალება ექნებათ შეამოწმონ კონკრეტული პირების შესახებ ჩანაწერებზე, უზრუნველყოფილი იქნება ის, რომ მუშათა გამოყენება არ მოხდება იმ სამუშაოს შესასრულებლად, რომლისთვისაც არ მომხდარა მათი სწავლება. 
სწავლება არ არის ერთჯერადი აქტივობა. სამთო მრეწველობის ბუნებიდან გამომდინარე, მუდმივად ხდება ახალი მოთხოვნები წარმოჩენა და საჭირო ხდება ამ მოთხოვნათა გადაწყვეტის გზების მოძებნა. ასევე, მუდმივად უნდა მიმდინარეობდეს მაღაროს საქმიანობის სხვადასხვა ასპექტების გაუმჯობესების პროცესი პოტენციალის მაქსიმიზაციის მიზნით, იქნება ეს უსაფრთხოების, წარმოების თუ რაიმე სხვა კუთხით. სწავლების მოთხოვნა იქნება თვითონ სწავლების პროცესის უწყვეტი გაუმჯობესება. 
გადაუდებელი, პირველადი დახმარების და უბედური შემთხვევებისათვის მომზადება. საგანგებო სიტუაციების ორგანიზაციის საუკეთესო პრაქტიკა ითვალისწინებს სამაშველო პერსონალის ნახევარ განაკვეთზე მომუშავე გუნდების არსებობას შახტში, რომლებიც ყველა ცვლაში იქნებიან ჩართულნი და რომლებიც სრულად იქნებიან მომზადებული დახმარების გაწევისთვის საჭირო ყველა ასპექტში და ინციდენტის დადგომის შემთხვევაში გასწევენ სასწრაფო დახმარებას. ნორმალურ დროს ეს ადამიანები უნდა იყვნენ ჩვეულებრივი საოპერაციო გუნდების წევრები. მაღაროს უნდა ჰქონდეს ნათლად განსაზღვრული საგანგებო სიტუაციების გეგმა, და აღნიშნულმა გეგმამ უნდა უზრუნველყოს პერსონალის სასწრაფო ევაკუაცია მაღაროდან, დაშავებული პერსონალების დახმარება და იმ საგანგებო მდგომარეობის შესაძლო კონტროლის მექანიზმები, რომელთა წინაშეც შეიძლება აღმოჩნდეს მაღარო. აღნიშნული გეგმა უნდა იყოს ისე შედგენილი რომ აღიარებდეს ყველა განჭვრეტად საშიშროებას და უნდა ეფუძნებოდეს ამ საფრთხეების რისკების შეფასებას. რისკების შეფასება იქნება შესაბამისი ზომების მიღების საფუძველი საგანგებო სიტუაციის პროცედურებისთვის.
საუკეთესო პრაქტიკის ერთ-ერთი მოთხოვნაა ასევე, რომ პირველადი დახმარების მიწოდებისთვის იყოს მომზადებული პერსონალის საკმარისი რაოდენობა, რომლებიც იქნებიან შახტში ყოველ ცვლაში. ამ მოთხოვნის დასაკმაყოფილებლად ყველაზე მარტივი გზა არის ის, რომ მოხდეს ყველა ზედამხედველის გადამზადება შესაბამისად, და ასევე მოხდეს ყველა იმ სამუშაო პერსონალის სწავლება ამ სქემით რომელიც მონაწილეობას იღებს ასეთ სამუშაოებში. შახტს ასევე უნდა ჰქონდეს დაგეგმილი დაშავებული პერსონალის სწრაფი ევაკუაცია და მათთვის პირველადი დახმარების გაწევის პროცედურები.
 საგანგებო შემთხვევისას, ყველა  მიწის ქვეშ მყოფი ადამიანი მაშინვე უნდა იქნას გაფრთხილებული ზედაპირზე მუდმივად მომუშავე ოფისიდან და მათ უნდა ჰქონდეთ საშუალება ამის შესახებ თავად შეტყობინებისა. ამ მიზნით, შესაბამისი სასიგნალო ან კომუნიკაციის ობიექტები უნდა იყოს უზრუნველყოფილი.
ვენტილაცია. გაზი. ვენტილაციის სტაბილურობის შესაფასებლად, მნიშვნელოვანია მაღაროში საერთო წნევის გაზომვების ჩატარება. საჰაერო გზების რეალისტური რეზისტენტული მოცულობები შეიძლება გამოითვალოს მხოლოდ წნევის დაწევით შტრეკში და სანგრევ სიბრტყეზე. შახტის შიგნით ფაქტობრივი წნევის განაწილება უნდა შეფასდეს. 
გაზის ემისიების შეფასებისათვის აუცილებელია გაზის შემცველობის განსაზღვრა. 
საზომი სისტემები წელიწადში ორჯერ უნდა დაკალიბრდეს შახტის კუთვნილ ლაბორატორიაში. საზომი შედეგების სწორად ჩვენების მიზნით, საჭიროა საზომი სისტემების რეგულარული დაკალიბრება. 
სახანძრო დაცვა. მიწის ქვეშ ეფექტური სახანძრო დაცვისთვის საჭიროა: წყლის მიწოდების რეგულარულად მოწყობილი წერტილები, ჰიდრანტები, შლანგები, შესასხურებელი მილები და ცეცხლმაქრები. ხანძრის შემთხვევაში შესაბამისი მიწოდებისთვის, წყლის მინიალური მოცულობა რეკომენდირებულია 400 ლ/წთ ოდენობით ნაკადის წნევით 1.5 ბარი.   წყლის ჰიდრანტები უნდა დამონტაჟდეს შემდეგ სფეროებში:
	შახტების გაჩერებებზე;
	ყველა გზაზე და განივ კვეთაზე;
	ლენტის კონვეიერებზე და ფიქსირებული მოხრებზე;
	გამავალ კომბაინებთან;
	შემავალი ჰაერის მხარე სპეციალურ სახანძრო დატვირთვამდე;
	ფუნქციურ ოთახებში;
თითოეულ წყლის წერტილში უზრუნველყოფილი უნდა იყოს საფრქვევი ფოლადის მილი, C-შლანგი და გარდამავალი ნაწილი. გარდა ამისა, რეკომენდირებულია ჰიდრანტების განლაგება მახლობლად. სახანძრო დაცვა ელექტრული დანადგარების ირგვლივ აღჭურვილი უნდა იყოს ცეცხლმაქრობებით. 
თვითმაშველი. თვითმაშველი არის მოწყობილობა, რომელიც შეესაბამება ჩინურ სტანდარტებს, მაგრამ არ შეესაბამება ევროპულ სტანდარტებს. საევაკუაციო დრო უნდა შეადგენდეს მაქსიმუმ 45 წუთს.
ხრახნული მეთოდი. მინდელის მაღაროში დპროექტებულია ხრახნული სამთო სამუშაოების შესასრულებელი პროტოტიპული აღჭურვილობა მაღაროს პირებების შესაბამისად. ეჭვგარეშეა, შემოთავაზებული სისტემა შეამცირებს ან აღმოფხვრის არსებულ მაღალ რისკებს. ამავდროულად უნდა აღინიშნოს რომ აღნიშნულ მეთოდს თან ახლავს განსხვავებული თანმდევი რისკები, რომლებიც საჭიროებს გულდასმით გაანალიზებას და მათი საკონტროლო ღონისძიებების დაგეგმვას.
სისწრაფე, რომლითაც მინდელის მაღაროს შეუძლია სამთო სამუშაოების ხელეხლა დაწყება დამოკიდებულია რეკომენდაციების მიღებისა და შესრულების სისწრაფეზე.
შრომის უსაფრთხოება არ უნდა იყოს სამუშაოსგან განცალკევებული აქტივობა, არამედ ეს არის მთლიანი პროცესის განუყოფელი ნაწილი.
